
Доллар — 91,32

Евро — 99,05
Валютёйы аргъБоныхъёд Хурыскаст — 06,31

Хурныгуылд — 17,55Боны дёргъ — 11,24
Республикёйы гидрометцентр куыд хъусын кёны, афтёмёй абон, 5 мартъийы,

хъёуы — 9-10 градусы хъарм. 12 +

2024 азы 5 мартъи — тёргёйтты мёйы 5 бон, дыццёг Аргъ 10 сомы

ББЫЫННЁЁТТТТООНН ХХИИУУЫЫННААФФФФЁЁЙЙААДД

Дзёуджыхъёуы царды фарстатё

ААИИВВААДД

“Сатана” ёмё ирон кафты уёздандзинад

ССППООРРТТИИВВООНН ФФИИДДИИУУЁЁГГ

Хъёбысхёст

ТТыыррнныыннддззииннаадд —— 
ллёёдджжыы ххёёррззххъъёёдд......

ЕПХИТЫ Тётёри

ДДДДззззыыыыррррддддыыыы   ффффаааарррр нннн

— Уыцы бадзырд махён у тынг ахсджиаг ёмё
пайдайаг нё дыууё бёстёйён дёр, — загъта Аллё
Гурина. — Уёлдай стырдёр ахадындзинад та йын ис,
фёсивёды дунеон фестивалы йё кёй бафыстам, уый
тыххёй. Хъуамё зёххы къорийы ёрыгон фёлтёр
арёхдёр ёмбёлой, кёрёдзийы хуыздёр ёмбарой,
хёлардзинад ёмё сё хуыздёр сомбоныл мёт ны-
майой тёккё зынаргъдёр хёзнайыл. Уырны мё — не
'мгуыстад уыдзён дёргъвётин ёмё ёнтыстджын,
алкёмён дёр пайдайаг.
Гурина куыд бафиппайдта, афтёмёй Цёгат Ирысто-

ны Медицинон академи у хъёздыг историимё уёрё-
сейаг уёлдёр ахуыргёнёндон, цёуы йыл 85 азы. Ныр-
тёккё дзы ахуыр кёнынц 33 паддзахадёй 500 студен-
ты бёрц. Уыдонимё сты 190 студенты Индийё дёр,
англисаг ёвзагыл сын "Дзёбёх кёныны хъуыддаг"
ёмё "Дёндёгты низтё", зёгъгё, уыцы дёсныйёдтыл
ахуырадон ёрмёг амонынц академийы фёлтёрдджын
специалисттё. Фёсарёйнаг студенттён ма ам ис фа-
дат дёсныйад "Фармация" базонынён дёр. 
Куыд зонём, афтёмёй фёсивёды дунеон фести-

валь цёуы Уёрёсейы федералон фёзуат "Сириус"-ы
фыццёгём мартъийё ёвдём мартъимё. Уым арха-
йыны тыххёй куырдиёттё ёрбалёвёрдтой 300 мин
адёймаджы 190 паддзахадёй. Йё архайджытё бабё-
рёг кёндзысты Уёрёсейы 30 горёты. 

("15-ём регион")

Бёрнон лёгтё фехъу-
сын кодтой оперативон,
эпидемиологон уавёр
ёмё ёнёнхъёлёджы уа-
вёрты бёрёггёнёнтё.
Уыцы хъусынгёнинёг-

тём гёсгё, къуыримё
ёрцыд 34 зынгсирвёзты,
хъыгдард дзы ничи бай-
йёфта, фёндагон фыд-
былызтё ёрцыд 66, нё
арёнты сёрты ёрбацыд
19840 машинёйы ёмё 42
мин адёймаджы. Ёнён-
хъёлёджы уавёрыл ба-
нымайён ис, Алагиры 2-
ём скъолайы арёзтадон
куыстыты рёстёг кёй
ссардтой, Фыдыбёстёйы
Стыр хёстёй чи баззад,
ахём рёмудзён ёрмёг.
Уайтагъд ёй аластой
ёдас ранмё. Къуырийы
дёргъы ранёй-рётты
ахуыссыд электрон рухс,
рёстёгмё адём базза-
дысты ёнё дон ёмё ёр-
дзон газёй. Цыбыр ёмгъ-
уыдмё уавёр куыд баны-
выл кодтой, уый тыххёй
дзырдтой сёрмагонд
службёты минёвёрттё.
Республикёйы Сёргъ-

лёууёг фидарёй загъта,
цёмёй алчидёр йё
куысты бынаты бёрнон
уа, цёмёй адём аккаг
лёггёдтё исой.
Хъармгёнён рёстёг

кёронмё фёхёццё кё-
ны, доны, газы ёмё элек-
трон тыхы нымёрдартё

сёвёрын хъёуы ёппёт
хъармгёнёнты дёр.

— Цёмёй хъёугё
куыстытё афойнадыл
конд ёрцёуой, уый тых-
хёй комкоммё нысантё
ёвёрут, — кёй хардзёй,
цавёр ёргътё, чи сё
ёвёрдзён, цавёр ёмгъ-
уыдмё, уый хъуамё зо-
нат. Алчидёр йёхи куыст
хъуамё кёна, дохтыр кё-
нё скъолайы директор
хъармгёнёнты уавёрыл
хъуамё ма хъуыды кёной,
— загъта Сергей Меняйло
ёмё Уёрёсейы Прези-
денты Ныстуаны хицён
фарстатыл ёрныхас код-
та. — Хъуамё ёппёт фе-
дералон программёты
дёр республикё архайа
разёнгардёй. Афойна-
дыл бацёттё кёнут
хъёугё гёххёттытё,
цёмёй дихгонд феде-
ралон ёхца афойнадыл
куыстгонд ёрцёуой.
Республикёйы Сёргъ-

лёууёг уайдзёф бакодта
паддзахадон эксперти-
зёйы кусджытён. 

— Фыццаджыдёр, уе
'ргом саразут, республи-
кёйы социалон-экономи-
кон райрёзтимё баст чи
у, уыцы проекттём, —
загъта республикёйы
Сёргълёууёг.
Уёлахизы бон ёрба-

хёццё кёны ёмё уёд-
мё хёстонты мемориал-

тё ёмё цыртдзёвёнтём
базилын хъёуы. Зёгъём,
"Барбашовы быдыр"-ы цы
ёфсёддон техникё ис,
уыдонён сё цёлхытё
ивинаг сты. Ёрхонкёйы
станицёмё хёстёг ис
денджызон фистёгёф-
сёддонтён номарён
цырт, у бындурон цалцёг-
гёнинаг. Ацы хёс йёхи-
мё райста Горётгёрон
районы администраци.

— Нё истори рох кёны-
ны бар нын нёй. Халгё
нё, фёлё аразгё хъуа-
мё кёнём. Иу цыртдзё-
вён дёр хъуамё рохуаты
ма баззайа. Хорз уаид,
алкёцыйён дёр дзуап-
дёттёг куы уаид, уёд, —
фёнысан кодта РЦИ-
Аланийы Сёргълёууёг.
РЦИ-Аланийы Хъёууон

хёдзарады министрадён
бабар кодта уалдзыгон
быдырон куыстыты рёс-
тёг зёхкусджытён афой-
надыл алывёрсыг ёххуыс
кёнын.
Хицёнёй фёнысан

кодта, цёмёй районты
культурёйы артдзёстытё
рохуаты ма уой, цёмёй
республикёйы аивадон
коллективтё цёуой хъёу-
тём.

— Цёмёй фыдбылыз-
тё ма 'рцёуа, уый тых-
хёй рагагъоммё сбёл-
вырд кёнын хъёуы, дон-
ивылдтытёй тёссаг кём
уыдзён, уыцы бынёттё,
— бафёдзёхста Сергей
Меняйло.
Ёмбырды архайджытё

ма ныхас кодтой бирё
ёндёр ахсджиаг фарста-
тё ёмё нысантыл дёр.

ГУГКАТЫ Жаннё

Ахуырад

Ёмархайд — 
хёлардзинады бындур

Цёгат Ирыстоны паддзахадон медицинон акаде-
мийы проректор Аллё ГУРИНА ёмё Индийы
зындгонддёр компанитёй иуы генералон директор
Маха Линг ПРАСАД бафыстой ёмгуыстады ба-
дзырд ахуырад"-ы къабазы. Уыцы хабар ёрцыди
Фёсивёды дунеон фестивалы "Сириус"-ы. 

Райрёзты институт
“ДОМ.РФ” Цёгат Ирысто-
нён хъомысджын ёххуыс
кёны. Зёгъём, Уёрё-
сейы Президент Влади-
мир Путин нё республи-
кёйы разамонёг Сергей
Меняйлоимё фембёлды
хатдзёгтём гёсгё цы
нысан сёвёрдта — Дзёу-
джыхъёуы мастер-пълан
бацёттё кёнын, уымён
ахъаззаг ёххуыс бакодта.
Гёххётмё хаст ёрцы-
дысты сёйрагдёр домён-
тё ёмё Цёгат Ирыстоны
сёйраг сахары социалон-
экономикон, культурон,

экологон рёзты нысантё
2030 азмё.
Дзанайты Барис ком-

панийы разамонджытён
арфё ракодта, республи-
кёмё иудадзыг сё цёст
кёй дарынц, уый тыххёй,
ёмё загъта, йё зёрдё
кёй дары фидёны ём-
гуыстадыл дёр.

— Ёрвылаз Цёгат Ирыс-
тоны арёзт цёуынц, со-
циалон ахадындзинад кё-
мён ис, бирё ахём алы-
хуызон объекттё, бёр-
зонддёр кёны адёмы
царды хёрзхъёддзинад.
Рёзы инвестициты ны-
мёц. Ёнёмёнг, дарддёр
дёр зёрдиагёй архай-
дзыстём компани
“ДОМ.РФ”-имё. Институ-
ты проекттё нё республи-
кёйы социалон ёмё эко-
номикёйы рёзтён хорз
ахъаз сты, — фёбёрёг
кодта Дзанайы-фырт.

ГАПБАТЫ Алетё

Хицауады

Республикёйён — 
ахъаззаг ёххуыс

Видеобастдзинады руаджы компани
“ДОМ.РФ”-йы разамынды директор Анатолий
АЗИЗОВ ёмё РЦИ-Аланийы Хицауады Сёрдар
ДЗАНАЙТЫ Барис ёрныхас кодтой нё республи-
кё ёмё паддзахадон корпорациты ёмгуыстады
фарстатыл, бёлвырддёр зёгъгёйё та, иумёйаг
проекттыл цы куыст цёуы ёмё уыцы архайд дард-
дёр куыд парахатгонд цёудзён, ууыл.

Аппаратон ёмбырд

Ёппёт куыстытё ——
афойнадыл

РЦИ-Аланийы Хицауады уёнгтё, районты
сёргълёуджытё, министрадтё ёмё ведомст-
вёты разамонджытё цы  ёрвылкъуырион
аппаратон ёмбырды архайдтой, уымён раза-
мынд лёвёрдта республикёйы Сёргълёууёг
Сергей МЕНЯЙЛО.

— Нё комитетён йё
размё цы хёстё лёууы,
уыдонёй сёйрагдёр у,
цёмёй, нё республи-
кёйы районты цёрджы-
тён чи лёггад кёны, уыцы
автобусты куыст цёуа
ё н ё к ъ у ы л ы м п ы й ё ,
бёлццётты сё бынёттём
хёццё кёной афоныл
ёмё аккаг уавёрты. Ёл-
хёнём ног автобустё,
абоны онг уал балхёдтам
дыууиссёдз, мёнё ма
нём мартъийы кёронмё
хъуамё ёрбацёуа но-
джыдёр дёс...

— Уыдон иууылдёр
Уёрёсейы заводты
уагъд сты?

— О, нёхи бёстёйы
уагъд, техникон ёгъдауёй
сты зёронд автобустёй
бирё хуыздёр, аивдёр.
Бёлццёттён — удёнцой-
дёр. Хёстёгдёр мёйты
ма райсдзыстём фёндзай
авд автобусы. Куыддёр
сё райсём, афтё, абон
иуёй-иу хъёутём цы зё-
ронд автобустё кусы, уы-
дон баивдзыстём ногтёй,
уёлдайдёр, нё хохаг
хъёутё ёмё поселоктём
чи балц кёны, уыцы хёд-
тулгётё.

— Хъазыбег, ног авто-
бустё кёй райдайдзыс-
ты кусын нё республи-
кёйы фёндёгтыл, уый,
бёгуыдёр, ёхсызгон
хабар у, фёлё сыл чи
кусдзён, уыдон та уём
фаг кёнынц? Сусёггаг
нёу — абон фёсивё-
дёй бирётё фылдёр
сёхи хёдтулгётыл ба-
дынц, автобусыл кусын
алкёй нё фёнды, стёй
ма мызды хабар дёр...
Хистёр кары адёмёй
та ёрвылбон бёлццёт-
тё ласыны ныфс ёмё

хъару бирётём нал и...
Стёй уымён фылдёр
зонындзинёдтё хъёуы,
ёндёр хабёрттё...

— Уымёй раст зёгъыс
— шофыртё, хъыгагён,
фаг нё кёны. Уый тыххёй
ёмгуыст кёнём нё рес-

публикёйы куыст дёттыны
комитетимё, уыдон нём
нё куырдиатмё гёсгё
ёрбарвитынц адём,
кусём семё, уымёй уёл-
дай ма бёрёг кёндзыс-
тём, мёнё районты куыс-
ты мини-армукъатё кёй

хонынц, уыдон дёр. Иу
ныхасёй, уыцы ахсджиаг
фарстайы дёр агурём гё-
нёнтё...

— Цёмёй автобусыл
сбадай, ёмё дын адёмы
ласын бабар кёной, уы-
мён, раздёр куыд загъ-
тон, хъёуы сёрмагонд
къорд райсын, рог хёд-
тулгё скъёрынмё дё-
уёй дёсныдёр куы ни-
чи уа, уёддёр. Ахём
гёххётт, автобусыл ку-
сын кёй фёнды, уыдо-
нёй алкёмё нёй. Уёд
та куыд?

— Уыдон республикёйы
бюджеты хардзёй ёрвыст
ёрцёудзысты ахуырмё.
Куы сахуыр кёной, уёд та
бацёудзысты нё ав-
токолоннё-1210-мё ,
ёмё сё уым райсдзыс-
ты куыстмё.

— Хъазыбег, цавёр-
фёнды хёдтулгёйён
дёр хъуамё уа бахъуыды
рёстёг ивён хай, стёй
йё ёмбёлгё уавёрты
кём сцалцёг кёной,
ахём ёрмадзтё...

— Уыцы фарста дёр
лыггонд цёудзён автоко-
лоннё-1210-ы, кусдзён
дзы сёрмагонд автосер-
вис нырыккон техникёи-
мё. Уыцы автоколоннё у
нё республикёйы пад-
дзахадон автотранспорты
куыстуёттёй иу.
Мё ныхасыл ма мё

фёнды бафтауын фёндаг-
гаг фиддоны тыххёй.
Бёлццёттёй бирётён
ёнцондёр вёййы фён-
даггаг ёхца банчы карточ-
кёйё фидын. Ёмё нё ав-
тобусты алкёцыйы дёр
сёвёрдзыстём сёрма-
гонд аппараттё уый тых-
хёй. Кёй фёнда, уый та
фёндаггаг къухы ёхцайё
дёр бафиддзён...

— Бузныг, Хъазыбег,
уё хъуыддёгтё уёхи

фёндиаг уёнт, ёмё
бёлццёттё кёддёрид-
дёр зёрдёхъёлдзё-
гёй пайда кёнёнт уё
лёггёдтёй!

ХЁМЫЦАТЫ Морис

Транспорт

Зёронд автобустё 
баивдзысты ногтёй

А фёстаг рёстёг уёлдай тынгдёр фёбёрёг сты нё республикёйы царды
алы къабёзты ёхсызгон ивддзинёдтё — промышленносты, хъёууон хёдзара-
ды, цёрёнуётты арёзтады. Уёдё фёсте нё баззайыныл архайынц Цёгат
Ирыстоны транспорты кусджытё дёр. Уый тыххёй нё уацхёссёгён радзырд-
та республикёйы Транспорт ёмё фёндёгты инфраструктурёйы комитеты ав-
томобилон транспорты хайады хицау ЁМБАЛТЫ Хъазыбег:

Уый тыххёй фехъусын
кодта РЦИ-Аланийы эко-
номикон рёзты ми-
нистры хёдивёг Туаты
Георги.
Йё ныхасмё гёсгё,

проект "Мамысон"-ы
фёлгёты 2025 азмё
республикёйы фёзын-
дзён 3 минёй фылдёр
ног кусён бынаты. Тема-
тикон "Алани-парк" скус-
дзён 2027 азы. Уым са-
раздзысты уёлдёр
къёпхёны фысымуёттё,
ресторан, кафе, фёлгё-
сён цалх, хёххон лыжё-
тыл бырён фёндаг.

"Къёхтысёр"-ы турис-
тон-рекреацион комплек-
сы арёзтадён лёвёрд
ёрцёудзён 1,6 мил-
лиард сомы. Уым фё-
зындзён фысымуат, хи-
ирхёфсён бирёфадат-
джын центр, 30 бынати-
мё чысыл отель, спа-
центр, ресторан ёндёр
фадёттё.

Республикёйы арёзт
цёуынц ёндёр турис-
тон фёзуёттё дёр.

Нё уацхёссёг 

Нысантё 

Туристон комплексы
райрёзтён

Цёгат Ирыстонмё федералон центрёй туриc-
тон-рекреацион рёзты нысанимё рарвитдзысты
23 миллиард сомы. Уыдонёй стырдёр инвести-
цион проект у "Мамысон". Ёхца республикёмё
ёрхёццё уыдзысты 2028 азы онг. 

Цёгат Ирыстоны автономийы 100 азмё

Ёвзёрстытём цёттёдзинад

Ацы ёвзёрстыты  ног-
дзинёдтёй иу у — йе
'мгъуыд — ёртё боны, стёй
фыццаг хатт пайдагонд цёу-
дзён дёрддзёф
электронон хуызы хъёлёс
дёттыны фадатёй.  
Республикёйы Ёвзарён

къамисы сёрдар Моргуаты
Жаннё фембёлд дзыллон

информацийы фёрёзты
сёйраг редактортё ёмё
журналисттимё информа-
цион-ахуыргёнён семина-
ры. Ныхас цыд, ацы ёвзёр-
стыты цы ногдзинёдтё ис,
уыдоныл.  
Участокты къамисы ми-

нёвёрттё дыууё къуырийё
фылдёр ёмбёлынц рес-
публикёйы цёрджытимё,
ёмбарын кёнынц,  цавёр
техникон фадёттёй сё бон
у спайда кёнын ёвзёрсты-
ты. Уыцы-иу рёстёг бёл-
вырд кёнынц, цал адёй-
маджы хъёлёс кёндзён
сё цёрён бынётты ёвза-
рён участокты, ёндёр
участокмё кёй фёнды йё-
хи бафидар кёнын. Уыцы
куыст баст у, адёмёй йе
'нёниздзинад хъыгдард кё-
мён у, уыдоны ёнцойдзина-
дён. Уёдё рынчынтём чи
кёсы, уыцы адёймёгтён
дёр ацы ёвзёрстыты бар
лёвёрд ёрцыд,  кёмё кё-
сы, уыдонимё уыцы-иу
рёстёг схъёлёс кёнын.
Чысыл сабитё кёмён ис,
уыцы мадёлтён дёр сё
бон у хёдзармё фёхонын

ёвзарён участочы уёнгты
ёмё афтёмёй схъёлёс
кёнын. 
Паддзахад ёппёт дёр

аразы ёвзарджыты ёнцой-
дзинадён. 7 мартъийё дёс
боны лёвёрд цёуы, цё-
мёй ёвзарджытё участокты
къамистём бадёттой,
участокты нё, фёлё ён-

дёр ран кёй хъёлёс кён-
дзысты, уый тыххёй куырди-
ёттё. Ныридёгён, уыцы
адёмы нымёц у 20 мины. 

"Рагагъоммёйы бёрёг-
гёнёнтём гёсгё, респуб-
ликёйы цёрджыты 70 про-
центы загътой сё фёндон,
ёвзёрстыты кёй архайдзы-
сты, уый тыххёй, 13 процен-
ты ома, 60 мин адёймагёй
фылдёры фёнды сё граж-
дайнаг хёс хёдзары рат-
тын", — фёбёлвырд кодта
Моргуаты Жаннё. 
Ацы аз нё республикёйы

цы ёвзарён участоктё ис,
уыдоны 93 проценты  ёрбы-
нат кодтой фыццёгём уё-
ладзгуыты. Уый арёзт цё-
уы, цёмёй йе 'нёниздзи-
над хъыгдард кёмён у,
ахём адёмён фадат уа,
хъёлёс кём кёнынц, уыцы
бёстыхаймё ёнёкъуылым-
пыйё бацёуынён.
Моргуаты Жаннё ма

радзырдта, мобилон интер-
неты авналёнтёй куыд ис
спайда кёнён ёвзёрстыты
рёстёг. Нё республикёйы
ахём гёнён 100 процентёй
чысыл къаддёр у. Цёрджы-

ты 5 проценты схъёлёс
кёндзысты  портал "Госус-
луги"-йы, кёцы фадат дёт-
ты хёдзарёй, кёнё дё
куысты бынат ма ныууа-
дзгёйё, хъёлёс раттынён.
Бирётё ацы хорздзинадён
нырма аккаг аргъ не  скод-
той, фёлё уавёр ивы.
Нё республикёйы Ёвза-

рён къамис у, уыдоны ём-
рёнхъ фёлварён проектты
ёнтыстджынёй чи архайы.

89 регионёй ёрмёстдёр 5
регионы сты цёттё ёвза-
рён участокты видеоисён
куыстмё. Тынг хорз бацар-
хайдтой "Информ УИК",
зёгъгё, проекты. Уый фаро-
нёй нырмё  парахатгонд
цёуы республикёйы. Рап-
пёлинаг сты Кировы ёмё
Ёрёфы районтё. Проекты
архайджытё ныр хорз зо-
нынц ёвзарён кампанийы
куысты фёзилёнтё ёмё
хицёндзинёдтё.
Кёронбёттёны Моргуа-

ты Жаннё раарфё колдта
дызыллон информацийы
фёрёзты минёвёрттён.
Бузныг загъта, афойнадыл
аккредитацимё хъёугё
гёххёттытё чи балёвёрд-
та, уыдонён. Ёхсызгон у, се
'хсён газет "Рёстдзинад"
дёр кёй ис, уый. Уёдё
зёрдиагёй сидынц, фыццаг
хатт чи хъёлёс кёндзён,
уыцы фёсивёдмё, цёмёй
уыдон дёр сёххёст кёной
сё граждайнаг хёс ёмё сё
хъёлёстё радтой нё бёс-
тёйы фидёнён.

ГАДЖИТЫ Лолитё

Райгуырд 1890 азы
Даргъ-Къохы мёгуыр зёх-
кусёджы хёдзары. Йё сы-
вёллоны бонтёй фёстё-
мё ёххуыс кодта йё фы-
дён. Уый куыста уыцы
рёстёг Холысты, бельгиаг
акционерон ёхсёнады
ёрзёткъахён фабричы.
Быдзыго каст фёци Дзёу-
джыхъёуы реалон учили-
щё. Уыцы рёстёг   йёхи
баиу кодта революцион
змёлды къордмё. 1905
азы та бацыд Дзёуджы-
хъёуы  большевикты де-
мократон партимё.
Архайдта, нелегалон кёй
хуыдтой, ахём къордты,
хёлиу кодта прокламаци-
тё, хёцыд Терчы зылды
ёфхёрёг къорды  (кара-
тельный) экспедицийы хи-
цау инёлар Ляховы ных-
мё. 
Реалон училищё каст

фёуыны фёстё Рёмоны-
фырт дарддёр ахуырмё
бацыд Одессёйы универ-
ситеты медицинон факуль-
тетмё. Бёллыдис хирург
суёвынмё. Университеты
студент йё ахуыры фыццаг
бонтёй фёстёмё бацыд
фёсивёды  сусёг рево-
люцион организацимё
ёмё 1912 азы ахст ёр-
цыд, кусёг къласы демон-
страцийы сёрёнёй кёй
архайдта, уый тыххёй. 
Фыццаг дунеон хёст куы

райдыдта, уёд Быдзыгомё
ёфсадмё фёсидтысты
ёмё йё фронтмё ар-
выстой дохтырёй. Уым
дёр, салдётты 'хсён йё
революцион змёлд нё ны-
ууагъта, ёмё та йё
ахастой Туркестанмё. Уы-
цы ран Чимкенты дохты-
рёй куыста, йё революци-
он архайд дёр кодта.  Йё-
хёдёг уый фёстё йё
мысинёгты фыста: "Наша

группа провозгласила со-
ветскую власть в крепости
Чимкент, где фракцией
большевиков я был избран
председателем первого
Ревкома, а потом Совдепа
в этом районе".
Октябры революци ёры-

гон дохтыры ёрёййёфта
Тифлисы, уым сси партийы
горётаг комитеты сёрён-
дёр уёнгтёй иу. 1918 азы
ёрцыд Дзёуджыхъёумё.
Ирыстоны Быдзыгойы рав-
зёрстой горёты РКП (Б),
стёй та Совдепы комитеты
уёнгёй ёмё Республи-
кёйы ёнёниздзинад
хъахъхъёнынады комисса-
рёй. 
Деникины бандёйы

ныббырстыты ныхмё пар-
тизанты сёргъы  Рёмонты
Быдзыго йе 'мбёлттё То-
гойты Данел ёмё Абайты
Шамилы разамындёй
фондз мёйы  хъёддыхёй
архайдтой. 
Деникины ёфсёдтё

ныппырх кёныны  ёмё
Цёгат Ирыстоны  советон
хицауад ёрфидар кёныны
фёстё, 1920 азы Быдзыго
ёмё хуымётёг кусёг-
большевик Хъодзаты  Раж-
дены  иумё сёвзёрстой,
Ёппётуёрёсеон центрон
ёххёстгёнёг  комитеты
президиумы цур "Хёххон
Автономон Советон
С о ц и а л и с т о н
республикё"-йы минёва-
рёй Мёскуымё  Хуссар
Ирыстоны фёллойгён-
джыты меморандум аласы-
ны хъуыддагён.  Куыд
Хёххон коммунистон орга-
низацийы делегаттё, аф-
тё сё дыууё дёр архайд-
той, Владимир Ленины
кём федтой, уыцы Комин-
терны конгрессы дыккаг
куысты.  Ленины уынаф-
фёмё гёсгё, Хуссар

Ирыстонён ёххуыстё ёр-
цыд ёхцайы фёрёзтёй,
хойраджы продукттёй, уё-
лёдарёс, медикаменттё
ёмё хёдзары дзаумайё. 
Конгрессы куысты фёс-

тё Рёмонты Быдзыгойы
ахуыргёнёгёй снысан
кодтой  Мёскуыйы Комму-
нистон университеты лек-
тор ёмё агитаторёй. Уым
Быдзыго  цымыдисёй каст
ёмё конспекттё кодта
Маркс, Энгельс ёмё Ле-
нины чингуытёй. Быдзыго
Советон хицауадмё ба-
хаста йё хъуыды. Цёгат
Ирыстоны химион-бакте-
риологон институт байгом
кёныны тыххёй Цёгат
Кавказы,  куыд наукон,
дзёбёхгёнён ёмё про-
филактикон куыстуат, аф-
тё. Ацы хъуыддагмё Рё-
моны-фырт раздёхта Ком-
мунистон партийы зынгё-
дёр архайджытё: Надеж-
дё Крупская, Николай Се-
машко, Анатолий Луна-
чарский,  Григорий Орджо-
никидзе ёмё Сергей Ки-
ровы ёргом.  Афтёмёй,
1920  азы Цёгат Ирыстоны
байгом химион-бактерио-
логон институт, фёстё-
дёр сси нё бёстёйы егъ-
аудёр наукон центртёй
иу. Рёмонты Быдзыгойы
номимё баст у  Тугдёттён
ёмё гематологийы цен-
трон институт дёр. Уый
тыххёй уыцы центры про-
фессор Багдасаров фыста:
"Врач Евгений Давидович
Рамонов основал
Центральный институт ге-
матологии  и переливания
крови и до 1927 года был
заместителем директора
института и вел научную
работу в клинике институ-
та".
Куыд дохтыр, афтё Рё-

моны-фырт хорз зыдта
Коммунистты фётёг Вла-
димир Ленины ёнёниз-
дзинады уавёр, ёмё
1922 азы Ленин  куы фё-
тыхст, уёд  Серго Орджо-
никидземё фыста: " Нер-
вы у меня все еще болят, и
головные боли не прохо-
дят". Быдзыго фётёджы
куырдта, цёмёй йё кусён
боны рёстёг фёкъаддёр
кодтаид, фылдёр ёрдзы
хъёбысы сыгъдёг уёл-
дёфмё йё фёллад уагъ-
таид, дохтыры амынддзи-
нёдтё ёххёст кодтаид,
фёлё-иу  Ленины дзуапп

уыд, ёнёниз дён, зёгъ-
гё. Бирё рёстёг нё ра-
цыд, афтё Владимир Ле-
нины ёнёниздзинады уа-
вёр ноджы тынгдёр фев-
зёр. Бахъуыд ын ёвёсти-
атёй операци  скёнын.
Рёмоны- фырт архайдта
операцийы  зындгонд хи-
рургтё  Соколов, Семаш-
ко, Борхардт, Розанов
ёмё Гольденбергимё.
Куы скодтой, уёд сын фё-
тёг бузныджы ныхёстё
загъта : " Вы  все  сделали
замечательно, как говорит-
ся, ахнуть не успел. Спаси-
бо всем, и Вам-  Товарищ
Рамонов".  Афтё хуыдта
Ленин Быдзыгойы. 

1926-1927 азты Рёмо-
ны-фырт  наукон команди-
ровкёйы уыд Берлины,
ёмбырд кодта медици-
нёйы историйыл ёрмёг,
зонгё  кодта уымы хуыз-
дёр клиникёты куыст
ёмё немыцаг дохтырти-
мё.  Берлинёй куы ёрыз-
дёхт, уёд Быдзыго
бахъахъхъёдта диссертаци
дёр. Медицинон наукёты
дохтыр, профессор, ахуыр-
гонд ёмё ёхсёнадон ар-
хайёг Рёмонты Быдзы-
гойы ном хъуыстгонд уыд
канд Уёрёсейы ёмё нё
республикёйы нё, фёлё
фёсарёнты дёр. фёлё
йё репресситы азты ёр-
цахстой. Адёмы знаг ёй
рахуыдтой. Фыдыбёстёйы
Стыр хёсты рёстёг
Быдзыго ахёстонёй
суёгъд, уыцы хъуыддагыл
бацархайдта, Быдзыго хё-
ларёй кёимё цард, уыцы
депутат Григорий Цхакая
ёмё ёрвыст ёрцыд
фронтмё. 1944 азы Рё-
монты лёппу госитёлён
разамынд лёвёрдта. 1945
азы та фыццёгём рангы
хёстон дохтыр Рёмоны-
фырт ёрлёууыд, Читайы,
Фёсбайкалаг фронты
х ё с т о н - с а н и т а р о н
управленийы сёргъы.
Хёсты фёстё ёрыздёхт
Мёскуымё ёмё та ахст
ёрцыд. Бирё архайдтой
фыссёг Серафимович
ёмё Советон Цёдисы
ёнёниздзинад хъахъхъё-
нынады адёмон комиссар
Николай Семашко Быдзы-
гойы суёгъд кёныны
хъуыддагыл, фёлё зынд-
гонд дохтыры Казахстанмё
ахастой ёмё уым 1950
азы амард.

САУТЁТЫ Тамилё

— Ацы аз нё компани
"Снежная королева"-йыл
ёххёст кёны 20 азы. Нё
юбилей ёмё республи-
кёйы цы кадджын бё-
рёгбёттё уыдзён,  уыцы
рёстёгмё цёттё кёнём
ёхсызгон лёвёрттё цёр-
джытён. Сусёгдзинёдтё
уын кёронмё нё раргом
кёндзынён, фёлё фёл-
хасгёнджыты размё ра-
хёсдзыстём, 20 азы ми-
дёг нём хуыздёрёй  цы
ис, уый, — фёнысан кодта
куыстуаты разамонджытёй
иу, Цёгёраты Марат.
Куыстуат райрёзт чы-

сыл цехёй, уыд дзы дыу-
уё линийы  ёмё уагътой
дыууё хуызы сёлдёг. Со-
ветон рёстёгёй цы зё-
ронд кусёнгёрзтё баз-
зад, уыдон нырыккон фё-
сарёйнаг техникёйё ни-
цёмёй цауддёр сты,
абон дёр се 'мбёрц
кусынц. Афёдзёй-афёдз-
мё куыстуаты авналёнтё
уёрёхдёр кёнынц ны-
рыккон ифтонггёрзты
фёрцы. Ёппёт дёр
арёзт цёуы, цёмёй  про-
дукцийы хёрзхъёддзинад
хуыздёр  кёна,  фёлхас-
гёнджытё та йё фылдёр
ёлхёной.
Ныридёгён  уадзынц

сёлдёджы 160 хуызы, се
'хсён — сёлдёгёй тъор-
тыттё, уыимё, сыгъдёг
ёхсырёй конд пломбир-
тё. Сё продукцийы цал-
дёр хуызыл  сёвёрдтой
Дзёуджыхъёуы ном.
Сёлдёджы базарадён

ис йёхи хицёндзинёдтё.
"Нё куыстуаты продукци,
Цёгат Кавказы иннё ахём
куыстуёттимё абаргёйё,
нёдёр хуыздёр, нёдёр
ёвзёрдёр зонынц", —
зёгъы Цёгёраты Марат.
Ёмё йё ёмбарын кёны,
раздёры уазалгёнён
комбинатимё сё кёй
хёццё кёнынц, уымёй.
Афтёмёй та, уыдон сты

хицён куыстуёттё, абон
"Снежная королева"-йён
республикёйы конкурент-
тё нёй. 
Рёстёгимё ёмцег сё

домы продукци парахат
кёнын. Ис сын хъуыдда-
джы бастдзинёдтё
Уёрёсейы 19 регионимё,
се 'хсён — Хъырым, До-
нецк ёмё Луганск, Ма-
риуполь, кусынц Хуссар
Ирыстон ёмё Абхазимё,
суанг ма Китаимё дёр.
Алы регионмё дёр ёрви-
тынц продукци сё домён-
тё хынцгёйё.  Чидёр
уарзы ёмё агуры   плом-
биры зынаргъдёр хуызтё,
иннёты та хъёуы аслам-
дёр продукци. 
Уёдё цёмёй аразгё у

продукцийы рауагъд?
Фёлхасгёнджыты хъуы-
дымё гёсгё — йё хёрз-
хъёддзинад ёмё аргъёй.
Ёмё кёд фыццаг  домён
куыстуатён йёхицёй
аразгё у, уёд  аргъыл та
сёхи процент, дыууё-ёр-
тё хатты фылдёр,  ёфтау-
ынц дуканитё, — ахём у
базарады фёзилёнтёй
иу.  

Сёлдёджы хёрзхъёд-
дзинадмё бёрнон цёс-
тёй кёсынц технологтё,
йё адмё гёсгё бирё
цёгаткавказаг  конкурент-
ты фёстейы фёуагътой.
Ууыл дзурёг сты алыхуы-
зон конкурсты ист хёрзиу-
джытё. Февралы куыстуат
фыццаг хатт архайдта ду-

неон конкурс "Хуыздёр про-
дукт-2024"-ы ПРОДЭКСПО-
йы фёлгёты. Сёлдёджы
ёртё хуызёй профессио-
налон жюри алкёцыйы
дёр схорзёхджын кодта
сыгъзёрин майдантё
ёмё дипломтёй. Фёуё-
лахизуёвёг сёлдёджы
дыууё хуызы ёрхъуыды
кодтой куыстуаты техно-
логтё. Биноныгёй ба-
куыстой вафлийы агуыв-
зёйы хыссёйы рецепту-
рёйыл, цёмёй тагъд ма
уымёл кёна. Бирёты
фёнды базонын уыцы хыс-
сёйы рецепт, фёлё сё
профессионалон сусёг-
дзинад никёмён хъёр
кёнынц. Компанийён  уы-
дон сты сёрыстырдзинад
ёмё разёнгардён ноджы
иу фёрёз.
Афёдзы 'рдёг куыстуат

кусы ёппёт тыхтёй,
афёдзы иннё 'рдёг та —
дыууё хатты къаддёр.
Продукцийы рауагъд дёр
рёстёджы афонтёй араз-
гё у. Апрелёй сентябрмё
фёфылдёр кёнынц сёл-
дёджы нымёц, сёдёйы

онг схизынц куысты бы-
нёттё дёр.  Хъыгагён,
фёстаг азты тёваг, ома
кусёг професситё къад-
дёр кёй исынц, уый зыны
куыстуатыл дёр. Цёгё-
райы-фырты ныхёстём
гёсгё сё арёх фёхъёуы
уазалгёнёнты мастертё,
сё дёсныйад бёрзонд

кёмён у, ахём технолог-
тё.  
Цёгёраты Марат нын

скодта цыбыр афёлгёст
куыстуатыл, ёрзылдыс-
тём цёхёртёкалгё цех-
тыл, равдыста нын сёл-
дёг аразыны технологи.
Федтам, сёлдёджы хомаг
кём сцёгъдынц ёмё
ёруазал кёнынц, ахём
тёккё сабырдёр "танчы-
тё". 
Куыстуат стыр ёргом

здахы социалон фарста-
тём, ёппёт уавёртё дёр
аразынц сё кусджытён —
аив фёлладуадзён ёмё
хиирхёфсён бынёттё,
хёрёндон. Ис сём, фыц-
цаг бонёй семё чи кусы,
ахём специалисттё, фё-
зынд  дзы,  бинонты ди-
насти кёй хонынц, ахём
кусджыты дыккаг фёлтёр.
Куыстмё исынц студентты
дёр, ахуыр сё кёнынц
хъёугё дёсныйёдтыл.
Компани йе 'ххуысы хай
хёссы хёрзаудён хъуыд-
дёгтём дёр. 

МАМИАТЫ Лолитё,
авторы ист къам

Ёппётдёр — адёмы
ёнцойдзинадён

Зындгонд куыд у, афтёмёй 15 мартъийё 17
мартъимё Уёрёсе ёвзардзён бёстёйы Президенты.

Хойраджы промышленность

Адджын продукци — фёлхасгёнджытён 
Китайы императорён  4 мин азы размё ёрхъуыды

кодтой сёлдёг,   цёмёй сёрдыгон тёвдтён ёнцондё-
рёй быхса. Сёлдёг апарахат иннё паддзахёдтыл
дёр. Уёрёсейы йё кодтой ёхсыр, къёдор, изюм, ён-
гуз ёмё мыдёй, ёфтыдтой йём гагадыргътё. Советон
рёстёджы ацы адджын десертмё хицауад ноджы
тынгдёр се 'ргом раздёхта, фёзынд сёлдёджы ног
рецепттё, аивтой технологитё дёр. 

Ёнаххосёй — аххосджын
Ацы аз нё республикё

сбёрёг кёндзён йё авто-
номийы  равзёрды 100
азы юбилей. Уый кад-
джын бёрёгбон у, нё
уарзон  Ирыстоны  исто-
рийы зынгёдёр цаутёй
иу.  Ёмё,  цёмёй нё

республикё егъау паддзахады сконды  хицён суы-
даид,  рёсугъд фидёнмё ныфсджын къахдзёфтёй
цыдаиккам, уыцы хъуыддагыл бацархайдтой ирон
ителлигенцийы раззагдёртё. Уыдонёй иу уыд
зындгонд дохтыр, революционер, большевик Рё-
монты Быдзыго  (Евгений) Дзиццойы фырт.

Советы уёнгтёй уёл-
дай, фембёлды архайдтой
муниципалон сконд ёмё
бынёттон администра-
цийы разамонджытё ёмё
иннё бёрнон кусджытё,
паддзахадон ёмё ёхсё-
надон иугёндты, стёй
дзыллон информацийы
фёрёзты минёвёрттё. 
Дзёуджыхъёу ацы азы

ахсджиагдёр ёхсёнадон-
политикон цау — Уёрё-
сейы Президенты ёв-
зёрстытём куыд цёттё
кёны, уый тыххёй сё
хъуыдытё загътой муни-
ципалон сконды сёргъ-
лёууёг Александр Па-
циорин ёмё Ёхсёнадон
советы сёрдар Михаил
Шаталов.
Зындгонд куыд у, афтё-

мёй 29 февралы Прези-
дент Владимир Путин ра-
ныхас кодта Федералон
Ёмбырдмё йё ёрвыл-
азон ныстуанимё. Уыцы
ёууёл хынцгёйё, дыууё
раныхасгёнёджы дёр
хорз аргъ скодтой, Прези-
дент цы программон ны-
сантё фёбёрёг кодта,
уыдонён. "Владимир Пу-
тин нуарджын ёмё бёл-
вырд ныхасыуагёй дзуапп
радта нё ныгуылёйнаг
"хёлёрттён", Уёрёсейы
иудадзыг дёлдзиныг чи
кёны, нё бёстёйы хъо-
мыс кёй цёстытё къахы,
уыдонён. Президенты ал-
кёцы ныхасыл дёр мах
ёмзёрдё стём", — ба-
фиппайдта Михаил Шата-
лов.
Р а н ы х а с гё н джы тё

Дзёуджыхъёуы ёппёт

цёрджытём дёр фёсид-
тысты, цёмёй 15-17 мар-
тъийы ёвзарён участок-
тём ёрбацёуой ёмё
схъёлёс кёной бёстёйы
дарддёры размёцыдыл,
йё фёрныгдёр фидёныл.
Дарддёр ёмбырды ра-

ныхас кодта цёрёнуатон-
коммуналон хёдзарады
комитеты сёрдар Хъара-
ты Валери. Уый цыбырёй
ёрлёууыд горёты ком-
муналон хёдзарады абоны
уавёр ёмё йё нывылады
фарстатыл. "Кёй зёгъын
ёй хъёуы, коммуналон
комплексы иумёйаг уавё-

рыл комкоммё ахадынц
бирё лыггёнинаг фарста-
тё. Уыдоны нымёцы: хё-
тёлтё ёмё иннё ком-

муникациты ихсыды къёп-
хён хёццё кёны 70-90
процентмё, хардзгонд
коммуналон лёггёдты
фиддонтё ёмбырдгонд

цёуынц ёрмёстдёр 15-
30 проценты бёрцёй
ёмё афтё дарддёр. Фё-
лё уёддёр, нё авналён-
тё куыд амонынц, афтё

архайём, цёмёй ком-
муналон хёдзарады куыс-
ты (уёлдайдёр та — зы-
мёджы уавёрты) зынгё
къуыхцытё ма ‘рцёуа,
цёмёй горёты цёрджы-
тё мацёмёй фётыхсой…
Ёмё уыцы нысантё къухы
ёфтынц", — бафиппайдта
Хъарайы-фырт.
Фарстайы фёдыл сё

хъуыдытё загътой ёмё
фёндёттё бахастой Ёх-
сёнадон советы профилон
къамисы уёнгтё Сергей
Зипунников ёмё Атайты
Вячеслав, стёй разамо-
нёг компанитё ёмё ён-
дёр ведомствёты минё-
вёрттё. 
Ёмбырды архайджытё

куыд баныхас кодтой, аф-
тёмёй фарстайы фёдыл
ёппёт фёндёттё дёр
бабиноныг кёндзысты
ёмё фёстёдёр ногёй
ёркёсдзысты цёрёнуа-
тон-коммуналон хёдзара-
ды комплексы нывылады
хъуыддагмё.
Ахём бёстон ныхас

рауад боны фёткы иннё
фарстатыл дёр. Уыдоны
фёдыл докладтё скодтой
Ёхсёнадон советы уёнг
Челдыты Зёлинё,
"Фыдыбёстё хъахъхъён-
джыты" фонды цёгат-
ирыстойнаг хайады раза-
монёг Хетёгкаты Мари-
нё, Ёхсёнадон советы
секретарь Хъайтыхъты
Тамарё ёмё иннётё. 
Ёхсёнадон советы

уёнгтё сё уынаффёты
куыд фёбёрёг кодтой,
афтёмёй ёппёт сёв-
зёргё фарстатыл дёр
ёнгом амархайд кёндзыс-
ты горёты Минёвёртты
ёмбырды уёнгтё ёмё
бынёттон хиуынаффёйа-
ды администрацийы бёр-
нон кусджытимё.

СЛАНТЫ Аслан

Бынёттон хиуынаффёйад

Дзёуджыхъёу: горёты 
царды лыстёг фарстатё нёй

Уёрёсейы Президенты ёвзёрстытём цёттёдзи-
нады къёпхён цавёр у? Цёрёнуатон-коммуналон
хёдзарад зымёджы уавёрты куыд кусы? Сёрма-
гонд ёфсёддон операцийы архайджытё ёмё сё
бинонтён паддзахадон ёххуыс куыд лёвёрд цё-
уы? Ацы ёмё ёндёр ахсджиаг фарстатыл бёстон
ныхас рауад Дзёуджыхъёуы муниципалон сконды
Ёхсёнадон советы радон ёмбырды. 

Фыцён цехы оператортё Татьянё КОРОБОВА ёмё КОЗАТЫ Жаннё

Йё фыццаг бонёй йын
разамынд дётты зёрдё-
ргъёвд ёмё аивадуарзёг
адёймаг Джиоты Люд-
милё. Худёндзаст, фёл-
мёнтёдзураг сылгоймаг,
хёдзары ‘фсин, мад ёмё
фыдымад — ёппёт ацы
рёсугъд миниуджытёй
ёххёст у Людмилё. Ён-
тысы йын йё бинонты
фарн бёрзонд хёссын,
арёхстджынёй цёуы йё
куыст "Сатана"-йы
ансамблимё дёр.
Бирё азты Людмилё

фёкуыста Ирыхъёуы Хе-
тёгкаты Къостайы номыл
Культурёйы хёдзары
фольклорон ансамбль
"Хъуыбады"-йы.

— Диссаджы къорд уыд
"Хъуыбады", — мысы Люд-
милё. — Фёлё уырдыгёй
рацыдтён, фёндыд мё
мёхи аивадон фёндаг
ссарын. Иуцасдёры
фёстё мём Культурёйы
хёдзары разамынд ногёй
куы фёсидт, уёд сын сра-
зы дён кусыныл.
Людмилё сёмбырд

кодта "Хъуыбады"-йы ар-
хайджыты, дысвёлдёхтёй
куыстмё бавнёлдтой, ан-
самблы бацыд ног цард.
Ёххуыс ын кодта йё цард-
ёмбал Джиоты Георги
(Жорик) — ирондзинад,
ирон аивад зёрдёйё чи
уарзта, ахём адёймаг.
Людмилёйы кёд арёх йё
уёздандзинад ёмё ёф-
сарм нё уагътой искёмёй
ёххуыс бацагурын, уёд
Джиойы-фырт та йё ра-
зёй цыд, ёмё йын уымёй
уыд стыр ныфс. Ирд стъа-

лыйау ферттывды хуызён
уыдысты "Хъуыбады"-йы
ног сфёлдыстадон къах-
дзёфтё, фёлё Людми-
лёйы уый нё баурёдта,
ёмё та цёхгёр аивта йё
цард. Бынтондёр рахицён
"Хъуыбады"-йё, йё
фёдыл ацыдысты астёй,
ёмё райгуырд ног фоль-
клорон ансамбль — "Сата-
на".
Райдыдтой фестивалты

архайын ёмё ёнёнхъё-
лёджы райстой Кисловод-
скы фестивалы гран-при.
— Дарёс дёр нын нё уыд,
иугай къабатимё ацы-
дыстём, ёмё-иу дзы куы
цы аивтам, куы цы, фёлё
уёддёр фёуёлахиз
стём. Ном сёвёрдтам
нёхиуыл, фёлё нын мыг-

гаг нёй, никёй стём.
Къорд нёдёр культурёйы
министрадмё хауы, нё-
дёр культурёйы уагдёт-
тём, — загъта Людмилё.
Ёппёт ацы цёлхдуртё

къорды куыст нё
фёкъуылымпы кодтой.
Абон йё архайджытё сты,
ирон кафт зёрдёйё чи
уарзы, уыцы Уаниаты
Батрадз, Бёройты
Батрадз, Куыдзиаты

Эльбрус, Базраты Тай-
мураз, фёндырдзёгъдёг
Хуыдиаты Тамарё, Ко-
читы Георги, Хъыргъаты
Фатимё, Танделаты
Станислав, Маринё
Самникашвили, Хъанте-
мыраты Людё, Плиты
Валентинё, Ноннё Ан-
друсенко, Музаты Му-

рат ёмё Хъёрджынты
Марат.

2023 азы фольклорон
ансамбль "Сатана" ар-
хайдта Мёскуыйы ЭКСПО-
центр ВДНХ-йы нё рес-
публикёйы боны мадзалы.
Уазджытён сценёйы
равдыстой ирон чындзёх-
сёв, хистёрты ракуывд,
сылгоймёгтё та ног чын-
дзимё байуёрстой мыды-
къус. Сё архайдён сын

стыр аргъ скодта респуб-
ликёйы Сёргълёууёг
Сергей Меняйло,  сё
мадзал сын рахуыдта
"изюминкё".
Ёмё уый фыццаг ахём

зёрдёмёдзёугё рав-
дыст нёу ацы къордён.
Сё архайдён сын аккаг
аргъ кёнынц нё рес-

публикёйы Культурёйы
министрады дёр. Джиоты
Людмилёмё ис фолькло-
рон центр саразыны
фёнд. Уый тыххёй та
хъуамё ацы фарстамё йе
‘ргом раздаха Культурёйы
министрад. Фидёны ны-
сёнттыл ныхас цыд ПТРК
"Алани"-йы эфиры дёр.
Культурёйы министры хё-
дивёг Хъуыссёты Зё-

линё, Джиоты Людмилё
ёмё нё республикёйы
аивёдты сгуыхт кусёг Ко-
читы Георги ёмзонд ра-
зындысты, республикёйы
ахём фольклорон центр
кёй хъёуы, уымёй.
Сё фёндтё сё къухы

бафтдзысты ёви нё, уый
рёстёг ёвдисдзён. Абон
та уал Людмилёйы бёл-
лицтёй иу, фольклорон
ансамбль саразын ёмё
адёмён кафты фёрцы нё
рагфыдёлты ёгъдёуттё
ёвдисын, бантыст. Ног
чындзы ёркуывд Сафайы
рёхысмё куы февдисынц,
уёд сын адём фёкёнынц
арфётё.
Уёдё, йё бон куыд у,

афтё фёсивёдён ёмба-
рын кёны ирон кафты
уёздандзинад. 

— Хъуамё зёрдёйё ка-
фай, уый у зын, абон та
йёхицён зын ничиуал кё-
ны. Арёх фенён ис, фё-
сивёд, кафгёйё, сё къух-
тё сё уёхсчытёй уёл-
дёр куыд сисынц, уый.
Хистёртё дёр фёстейы
нё зайынц сё тёлтёг
кёфтытёй. Уый худинаг у,
— сагъёс кёны Людмилё. 

"Сатана"-йы кёфтытё
сты рагон, хицён кёнынц
къухайст ёмё къахёвёр-
дёй. Сылгоймаг хъуамё,
Людмилё куыд зёгъы, аф-
тёмёй, кафгёйё, йё
къух йё астёуёй уёлдёр
ма иса.
Людмилё уарзы ирон

кафт йё гыццылёй, йё
алыварс дёр йёхи
хуызён адёмы ёрбам-
бырд кодта. Иумё сты чы-
сыл хъуагёй 15 азы. Нё
зёрдё сын зёгъы фарн
ёмё амонд, фольклорон
ансамбль "Сатана"-йён та
дёргъвётин сфёлдыста-
дон фёндаг!

КОЧИТЫ Лолитё

Аивад

Ивгъуыд цаутё мысгёйё

“Сатана” ёмё ирон кафты уёздандзинад
Хъёздыг ёмё бирёвёрсыг у адёмон сфёл-

дыстад. Зарджытё, кёфтытё, аргъёуттё
ёнусты сёрты ёрхёццё сты ёмё махён дёт-
тынц нё рагфыдёлты цардыуаг, сё миддунейы
тыххёй зонындзинёдтё. Абон адёмон сфёл-
дыстад, фольклоры традицитё чи хъахъхъё-
ны, уыдоны ‘хсён бёрёг дары фольклорон
ансамбль "Сатана".Ёмё кёд абон Петр йе 'цёг дунемё ацыд, уёддёр

ёрвылбонон газет исём. Хъыгагён, бастдзинады
хайёдты куыст бынтон зёрдёмёдзёугё нал у фёстаг
цалдёр азы бонёй-бонмё цауддёр кёны. Уый, кёй
зёгъын ёй хъёуы, посты радон кусджыты аххос нёу,
фёлё ёппынёдзух ацы уагдоны Мёскуыйы бадёг  ра-
замонджыты, Хуыцау сын тёрхонгёнёг фёуёд.
Мё фыстёджы сёр та у, ёрёджы цы рынчындоны

уыдтён ёмё цы дохтыры "ахёсты" фёдён, уый.
Адёймагыл азтё куы рацёуы, уёд ыл низтё сё тых
ёвзарын райдайынц. Махыл, хёхбёсты цёрджытёл
уый уёлдай тынгдёр бёрёг кёны, уымён ёмё нё
царды уавёртё ёнцон не сты. Кёд нём цивилизацийы
тёваг ёрбахёццё, уёддёр абон бирё зындзинёдтё
ёвзарём. Нёма нём ис, зёгъём, ёрдзон газ. Уыцы
хорздзинад нём куы 'рбахёццё уаид, уёд нёхи бын-
тон амондджын хониккам.  
Ёз дёр ныр, куыд фёзёгъынц, сывёллон нал дён,

гыццылгай мыл тёфсынц, ёрыгонёй хъуыды дёр кёй
нё кодтон, уыцы рыстытё. Цёвиттон, бахъуыд мё дох-
тырты ёххуыс, мё къахы ёрхёг ивгё ёрцыд. Ахём
операцитём иуёй-иу рынчынтё Мёскуы кёнё Бетъыр-
бухмё фёцёуынц, фёлё ёз Беслёны медицинон цен-
тры ёрхуыссыдтён, амы дохтырты къухёвнёлды тых-
хёй бирё  хорз ныхёстё фехъуыстон. Ёмё нё фё-
рёдыдтён. Фыццаджыдёр мё фёнды медицинон кус-
джыты ахасты тыххёй зёгъын. Тынг узёлаг, адёй-
маджы рис ёмбараг сты, сё дзыхы дзырдёй дёр цы-
ма низ асурынц, ахём ёнкъарёнтё сёвзёры лёгмё. 
Операци мын скодта Уыртаты Сослан, сыгъзёрин

къухты хицау. Куыд нё тарстаин, мёлын никёй фёнды,
фёлё мын ахём фёлмён ныхёстё фёкодта, зёрдё-
тё мын авёрдта, ёппындёр, дам, мацёмёй тёрс,
ёмбаргё дёр ёй нё бакёндзынё. Ёмё мё уый стыр
ныфс бауагъта.  Куыд загъта, афтё рауад: йё бавнёлд
адёймагён — ёвдадзы хос, зёгъгё, кёмёй фёзё-
гъынц, ахём дохтыр у Сослан. Операци нывыл рауад,
алы бон дёр мё бёрёг кодта, дзырдта мын, дарддёр
хи куыд дарын хъёуы, уыдёттё. 
Ныртёккё мё хёдзары дён, мё уарзон бинонты

'хсён, мёхи хорз ёнкъарын, ёмё мё бафёндыд   мё
уарзон газет "Рёстдзинад"-ы ёххуысёй мё зынаргъ
дохтыр Уыртаты Сосланён зёрдёбын арфё ракёнын.
Адёмыл цы хорздзинад ёфтауыс, уыцы ёнёниздзина-
дёй зёххыл стырдёр хёзна нёй, ёмё дзы дзёвгар
хайджын у,  Сослан, дё къахы ных дёр макуы сриссёд!
Кёй уарзыс ёмё дё чи уарзы, уыдоны фёндиаг уёд
дё цард!

ГЕТЪОТЫ Уарзетё, 
фёллойы ветеран, Стыр-Дыгуры хъёу

"Рёстдзинад"-мё фыссынц 

Йё бавнёлд —
ёвдадзы хос

Ёвёццёгён, Дыгургомы хъёуты мах бинонтёй иу-
зёрдиондёр ничи у газет "Рёстдзинад"-ыл. Хъыг макё-
мё фёкёсёнт мё ныхёстё, фёлё уый нё дёсныйади-
мё баст  у — цыппор азёй фылдёр бакуыстон Стыр-Ды-
гуры астёуккаг скъолайы райдиан кълёсты ахуыргёнё-
гёй. Уё фарн бирё, фёлё мё сёрыхицау Гетъоты Петр
дёр фёндзай азмё 'ввахс радта ацы ахуырадон уагдо-
нён. Лёвёрдта ирон ёвзаг ёмё литературё. Газетёй
иудадзыг пайда кодта йё куысты, йё царды фёстаг бон-
тём дёр тынг ёнхъёлмё кастис "Рёстдзинад"-мё, ёх-
сызгонёй йё касти.

"Фёрынчын" 
мё фыд дёр

Ёз мёхёдёг бирё уарзтон футбол, стёй
йыл абон дёр стырзёрдё нё кёнын, ёвзонг
азты хъазгё дёр бирё фёкодтон. Фёлё мё
фыдмё, Фыдыбёстёйы Стыр хёсты архайёг
Хёмыцаты Зелимханмё та уыйас стыр бынаты
ёвёрд нё уыди, ёмё мё-иу куы афарста,
кёдём цёуыс, зёгъгё, уёд-иу ын дзуапп
радтон: “футболмё”. Йё къух-иу ауыгъта: "Дё
рёстёг дзёгъёлы сафыс, ёндёр исты пай-
дайаг хъуыддагыл ныххёц".
Фёлё иуахёмы рауад афтё, ёмё мём уа-

зёгуаты уыди (Толдзгуыны хъёуы царди, ёз
та — Горётгёрон районы). Уыцы бон нё ко-
мандё хъазыди нёхимё, мён цёуын хъуыди
стадионмё мё хёстё ёххёст кёнынмё.
Сфёнд кодтон мё фыды мемё акёнын, ёмё
мын сразы — фенон, дам, ёппынвёстаг, дё
уадиссаг футбол цы хуызён у, уый.
Сбадын ёй кодтон мё фарсмё комментато-

ры уаты, ёцёг ын бафёдзёхстон, мацы дзур,
микрофонёй алцыдёр хорз хъуысы, ёрмёст-
дёр кёс, зёгъгё... Хъазыдысты махонтё Чер-
кесскы "Нарт"-имё. Нё командёйы хъазт нё
рёстмё кодта, мё фыдмё мё цёст аивёй
дарын, цымё, зёгъын, цы кёндзён. Уый фыц-
цаг ницы уыйас йе 'ргом здёхта хъазтмё, фё-
лё дын куыдфёстёмё тыхсын куы райдаид —
бёрёг уыди йё хуызыл, йё цёстытё нал ис-
та цъёх фёзёй. Мё дисён кёрон нал уыди,
ноджы диссагдёр та мём фёкасти (стёй мын
ёхсызгон дёр куыд нё уыди!), хъазты кёрон-
мё хёстёг куы бахъуыр-хъуыр кодта, адонёй
ницы рауайдзён, зёгъгё, уёд. Фыццаг хатт
уыдис ахём стадионы, фыццаг хатт касти уын-
джы нё, фёлё профессионалон футболистты
хъазтмё. Ёмё йё уацары райста! Уый
фёстё-иу алы хатт дёр нёхимё, хъёумё,
куы ныццыдтён, уёд мё мё фыд фарста,
куыд цёуынц нё командёйы хабёрттё, рам-
былдтой ёви фёхёрд сты, уыдёттёй... Уый
дёр дзы мёнау "фёрынчын".

"Мёнё цытё
и, мёнё!"

Уый дёр нёхи стадио-
ны уыдис. Хъазыдис
"Спартак" тыхджын коман-

дёимё. Махон-
ты ахсджиаг
х ъ у ы д и с
уёлахиз ,
т а б л и -
ц ё й ы
ё г ё р
дёлоз

уыдыстём .
Лёппутё сё удёй
арт цагътой, сё
хъарутыл нё
ауёрстой. Гё-

н ё н -
т ё

с ы н
у ы д и ,

фёлё пурти
уазджыты дуёрт-
тём нё куымдта.
Ёз дёр тыхстён,
мёсты кодтон, хъуыддаг

кёй нё рёстмё кёны, уымёй. Стадион та уы-
ди адёмёй йедзаг...
Иу ахёмы та махонтё сарёзтой ныббырст

быдыры галиу кёрётты. Лёппутёй иу атын-
дзыдта пуртиимё, бахёстёг иварон фёзмё,
уыдис ын хорз гёнён раст ныццёвынён, фё-
лё пурти дуёрттёй бирё иуварсдёр атахт
трибунётём. Ёз уый размё микрофонёй ца-
вёрдёр хъусынгёнинаг радзырдтон, фёлё
мё йё сёхгёнын ферох. Ёмё дын мё къух-
тё фырмёстёй кёрёдзиуыл куы 'рцёвин:
"Мёнё цытё и, мёнё!" Ёнёхъён стадионы
мингай адёймёгтё худёгёй бакъёцёл сты,

мё сур хид акалд, адём иууылдёр коммента-
торы уаты 'рдём кёсынц. Бамбёрстон мё
рёдыд, фёлё ма йын цы акодтаин! Уёдмё
дуар фегом, ёмё стадионы директоры хёди-
вёг Славик ёрбакаст: "Морис, уый цы кусыс?"
Цы ма йын загътаин, рауади ёмё рауади.

Йё низ дзы ферох
Радиокомитеты мын нё кусджытёй иу

сылгоймаг ахём хабар ракодта. Цёвиттон,
йё лёг ёндыснёгёй тыхсти ёмё хъёрз-
гёйё йёхи диваныл ёруагъта, уёлдай фез-
мёлынмё дёр зивёг кодта, радиомё
хъуыста. Уыцы изёр "Алани" ам, нёхимё,
хъазыди Мёскуыйы Ёфсады центрон спорти-

вон клубимё. Нё командё уыдис фыццаг
бынаты Уёрёсейы чемпионаты. Хъаз-
тёй репортаж лёвёрдтон мёхёдёг.
Рамбылдтам 2:1 хыгъдёй. Дыккаг
пурти махонтё бакъуырдтой 85
минутыл, ёмё, ме 'мкусёджы
ныхасмё гёсгё, йё лёг уый
куыддёр айхъуыста, афтё
дзы йё низ дёр ферох,
ёмё уаты, цинёй хъёр-
гёнгё, рауай-бауай
систа...

Худгё дёр бирё
фёкодтам уыцы
цауыл... Ахём
диссаджы тых
ис спорты уыцы

хуызмё — футболмё... 

Ирон ныхас —
стадионы

Фёстёдёр райдыдтам Фидараты Юри-
имё кусын, уый дёр уыцы азты уыди радиойы
диктор, абон — "Рёстдзинад"-ы редактор.
Футболон репортажтё лёвёрдтам радыгай,
стадионы хъусынгёнинёгтё дёр — афтё.
Уёлдёр куыд загътон, афтёмёй репортаж-
тё дёр ёмё стадионы хъусынгёнинёгтё

дёр хъусын кодтам уырыссагау. Ёмё
мын иу бон Юри афтё зёгъы:

"Ай Ирыстон у, Дзёуджыхъёу
— ирон сахар. Цёуылнё ём-
бёлы не стадионы дёр ха-
бёрттё ёмё ёндёр хъу-

сынгёнинёгтё уырыс-
сагау дёр ёмё иро-
нау дёр дзурын?"
Мё зёрдёмё

уыцы хъуыды тынг
фёцыдис. Ёмё ма
мё абон дёр рох нёу,
мингай адёймёгтёй
дзаг стадионы фыццаг

хатт ирон ныхас куы райхъуыст, уёд адём
куыд нымдзёгъд кодтой, куыд ёхсызгон сын
уыди, уый...
Мадёлон ёвзагён алы ран дёр куыд егъау

ахадындзинад ис, уымён ёрхёсдзынён ахём
дёнцёг. Иу хатт нёхи стадионы хъазты
рёстёг тёрхонгёнёг гуымиры рёдыд фё-
кодта уазджыты пайдайён. Трибунётё баз-
мёлыдысты, райхъуысти дзы ёхситт, ёфхё-
рён ныхёстё тёрхонгёнёджы 'рдём, фёлё
сё уый ницёмё ёрдардта. Ёмё уёд адё-
мёй иу цалдёр цъёх фёзмё разгъордтой, сё
фёстё та — иннётё, сёвзёрд тёссаг уавёр,
расайдтаид хылмё, ёмтъерымё, ёнёхъёугё
хабёрттём...
Ёмё уёд стадионы радиойё райхъуыст

Юрийы ныхас иронау: "Лёппутё, уёхи ёрём-
барут, мах дёр ёй уынём, тёрхонгёнёг раст
кёй нёу, уый, фёлё уымён йё рёдыдён
ёндёр бёрнон адём аккаг аргъ скёндзысты.
Сымах та ёхсёнадон ёгъдау ма халут. Уый
кад не скёндзён, ам цы бирё адём бады, уы-
донён дёр, стёй нё командёйён ёмё не
стадионён. Масты фёдыл ма цёут! Уый курёг
уё стём!”
Стадионы дикторы уыцы ныхёсты фёстё

лёппутё иугай-дыгай фёстёмё сё бынёттё
ссардтой ёмё ёрсабыр сты, командётё та
ногёй райдыдтой хъазын... Уыдис ахём хабар
дёр... 

Ёнхъёлмё 
кёсдзыстём дзуапмё
Азтё аивгъуыдтой, рёстёджы цыдён бауро-

мён нёй. Фёлё рохгёнён кёмён нёй, уыцы
нывтё ёмё цаутё иу иннёйы фёдыл цёсты-
ты раз ёрлёууынц. Стадион "Спартак"-ы-иу нё
командё пурти куы бакъуырдта нё ныхмё-
лёуджыты дуарыл, уёд-иу трибунётыл мингай
адёймёгты цины хъёр, ёвёццёгён, суанг
Ёрхоны станицёйы дёр фехъуыстой... Кёнё
ёрыдойнаг лёппу Гуацъёты  Валодя ирон уё-
лёдарёсы хъазты агъоммё ёд дидинджытё
цъёх фёзмё разгъордта, нё футболисттён
сё радта, арёхдёр — рухсаггаг Папелишви-
лийён, Папелён, адём ын ёмдзёгъд код-
той... Нё лёппуты хъазт ёцёг удёнцой ёмё
цин хаста, кёд уыцы азты Ирыстоны Цёгаты
дёр ёмё Хуссары дёр тызмёг, сагъёссаг ха-
бёрттё ёрцыдис, уёддёр. Фёлё нё ныфс
нё састи, фылдёр мёт кодтам нё царды, нё
сомбоны хъуыддёгтыл...
Нё республикёйы сёйраг командёйы раз-

дёры сгуыхтдзинёдтё ёмё кад дарддёр
ахёццё кёндзён абоны "Алани" — уый у сё
сёйраг фарст Ирыстоны мингай футболуарз-
джытён. Ёнхъёлмё кёсдзыстём дзуапмё. 

ХЁМЫЦАТЫ Морис

Ёрыздёхдзён ма ""Алани"-йы 
раздёры кад?

Бирё азты дёргъы, Цёгат Ирыстоны радиойы уацхёссёг уёвгёйё, фёкуыстон
фёсивёдон редакцийы, спорты хабёрттё эфирмё цёттё кодтон. Лёвёрдтон раздёр
Орджоникидзейы "Спартак"-ы, фёстёдёр та — Дзёуджыхъёуы "Алани"-йы хъёз-
тытёй нё республикёйы сёйраг стадионёй, стёй Цёгат Кавказы спортивон фёзуёт-
тёй репортажтё. Уымёй уёлдай ма стадион "Спартак"-ы куыстон информаторёй
дёр, ома, хъазты рёстёг-иу радзырдтон командёты уёнгты мыггёгтё, чи кёй баив-
та, пурти чи батардта дуёрттыл, тёрхонгёнёг уайдзёф кёмён ныффыста, ёппёт
уыдёттё микрофонёй.
Бёрнон, фёлё цымыдисаг уыди уыцы куыст. Ёмё алы хатт дёр, коммен-

таторы къаннёг уаты бандоныл ёрбадгёйё, архайдтон рёдыд не 'руадзыныл,
уёлдай ныхас нё зёгъыныл, дзырдтон уырыссагау, ёмё мём куыд стадио-
ны, афтё радиойё дёр алыхуызон адёмы минёвёрттё хъуыстой, рёдийён
нё уыди. Бирё хабёрттё лёууынц мё зёрдыл уыцы рёстёгёй.

Уырысхан фабричы  хицау цы
бон  сси, уёдёй фёстёмё
йёхи  тызмёгёй  равдыста,

ома,  сёйраджы дёр куыстыл тыхсёгёй домаг
дён. Афтёмёй  та-иу раст  нё  уыд,  бирё
кёйдёрты дзёгъёлы ёфхёрдта. Фёлё  йын
фёрёзтой амы  кусджытё,  хъаст  нё кодтой.
Ёцёг ёй Михел нё быхсыд...
Иннё бон та рагацау фёзынд  йё  куыстмё,

кёрты астёуты  цёугё-цёуын ног  газет  кё-
сы,  гыццыл ма бахъёуа,  ёмё  директоры ма
скъуыра.

— Ныр цафон у? — сбустё  йыл  кодта  Уы-
рысхан. — Ёз директор куы дён ёмё дё ра-
зёй куы 'рбалёууыдтён. Нырмё дё  бёх  иф-
тыгъд кёй  нёу, уымён  цы ‘фсон ис? Нё
кёрт  бырёттёй  кёй байдзаг,  уый  нё уы-
ныс? Газет кёсынмё дё 'вдёлы?
Михел ёй  хорз  зыдта: гыццылдёр фёстё-

мё сдзырдтай директормё, зёгъгё,  афтё
дё  бынтондёр  куыдзы  хёринаг  бакёндзён!
Фёлтау  хъусёй лёуу.
Бёхдоны  дуар  байтыгъта,  йё  бёх  Ала

йыл хуымётёджы  цин  бакодта. Йё  мыр-мыр
ссыд,  йё къёхтёй  кафёгау  скодта. Михел
ын  йё  дёрзёг  армытъёпёнёй  йё  ных
ёрсёрфта,  Ала  дёр  ын  уёд йё  уёхскыл
йё  сёр ёруагъта. Михел хъуыдытыл фёцис:

— Уаих фёуай, нё директор! Иу хатт иу
лёгъз ныхас дё
дзыхёй куыннё
схауы? Ёркёс-ма,
ай хайуан куы у,
ёмё  ма  уый  дёр
цин  кёнын куы зо-
ны...
Бёх уёрдоны  сиф-

тыгъта, ёмё йё мё-
нё ныр бёхдонёй
ракёна, зёгъгё, аф-
тё  та  директоры  хъёр ай-
зёлыд,  стёй  йёхёдёг дёр дуарёй ёрба-
каст:

—  Кёдмё  йё  радау-бадау кёндзынё? Нё
бырёттё нын уё бёсты ныр Пушкин хъуамё
аласа?

— Ёз уал раздёр хъуамё бёхмё  базилон.
Цы  куыст ис мё бёрны, уый ёххёст кёнын.
Цёмён мё ёфхёрыс Хуыцауы дзёгъёлы? —
сдзырдта йём Михел
Уырысхан  бёхы  цур алёууыд ёмё ноджы

хъёрдёрёй загъта:
— Ды куыд уёндыс мёнмё фёстёмё  дзу-

рын? Ёз директор дён! Ды та дёлёмёдёр-
уёлёмёдёр мёнё  ацы  дёлёмёдзыд  хай-
уаныл кусёг!..
Уёд дын Ала уыцы иу лёбурд фёкодта Уы-

рысханы  риумё,  цалдёр  хатты йё ныууыгъ-
та, стёй йын йё дыууё  цонгыл  дёр  фёхё-
цыд. Хуыцау хорз, ёмё йё Михел иуварс
ариуыгъта.
Адём  фёфёдис  сты. Директоры  бёхы

сётёй дзагёй,  йё  цёнгтё  тугёй амёстёй
кёрдёгыл  ёрёвёрдтой. Иутё загътой, афтё
йын  хъуыдис, иннётё  та  тёрхёттё хастой,
Михелмё  цавёр ёфхёрд  ёрхаудзён, зёгъ-
гё.  Чидёр  та  Алайён  сёкёры къёртт
авёрдта — диссаг,  куыд  разынд  йё дзып-
пы...

ХУЫРИАТЫ Хазбийы
уацмысты чиныг "Ном ёмё цёсгом"-ёй

(сарёзта йё  ГУСАЛТЫ Барис)

Мастисёг
бёх

Ёц
ёг

 ха
ба
р

Профессиональное опрыскивание
плодовых культур и   

декоративных растений 
до распускания почек  (с 22 февраля).

Тел.: 8-928-856-90-89,   
8-928-856-90-83 (Руслан).

Продаем 
конский перегной в мешках. 

Производим профессиональную 
обрезку плодовых деревьев. 

Тел.: 8-928-856-90-89; 
8-928-856-90-83

(Руслан).

РЕКЛАМЁ, ХЪУСЫНГЁНИНЁГТЁ

Спортивон фидиуёг

Цёвиттон, Беслёныхъёуы дёр уыди ахёмтё, искёй
хардзёй абадынмё рёвдз чи уыдис. Уёдё, абон та кём
абадём, зёгъгё, сагъёсы бацыдысты, ёмё сё афтёмёй
Сталины мёлёты бон ёрёййёфта. Ныхасы ауынаффё
кодтой ёмё дзыхарёхст Хосонты Исламён бабар код-
той: "Уёртё Ногъаты Дзантемырмё замманай тохъхъыл
ис, Сталин нёхи ёмзёххон уыди, ёмё йын йё ном сса-
рём. Йе 'хца дёр ыл ёмбёлдзысты, сёйрагдёр уал ын
йё ном, йе сгуыхтдзинёдтё ёрхъуыды кёнём". 
Тохъхъылы хицау ёй Дзантемырён дёр афтёмёй

бамбарын кодтой, хёсёй уал нын ёй ратт, де 'хца дёр,
дам, дыл ёмбёлдзысты. Ницыуал загъта Дзантемыр
дёр, Сталины сёр хъуыдыгёнгёйё. Уёдё кусартён йё
бас нёхимё баззайа, зёгъгё, йё тохъхъылы хицау йёхи
хёдзары скусарт кёнын кодта. Фёбадтысты, кём ын
рухсаг дзырдтой, кём та нозтджынёй хъёбёрёй загъ-
той: "Махён Сталин нё амарди, у нё фётёг, ёмё нын
кёддёриддёр уыдзён ёгас". Цалынмё 10 литры бало-
нён йё фёстаг ёртах ёрхауд, уёдмё йё фёмысыдысты
Дзантемырён йёхи "двайно" арахъхъёй. Тохъхъылёй
дёр  иу комдзаг нал баззад.
Ам ма бафиппайын хъёуы уый, ёмё кусарт акёныны

размё сыхы гуыппырсартём быцёу бацайдагъ, чи загъ-
та, дыууё кёрдзыны ёвёрын хъёуы, чи та — ёртё,
Стал, дам, кёд Дзантемыры хёдзар ёмё мыггагёй нёу,
уёд фёрныг хёдзары куыд ис рухсаг зёгъён. Стёй уёд
бауынаффё кодтой ёртё кёрдзыны сёвёрын, фёлё,
дам, нуазён агуывзётёй кёрёдзиуыл "къупп" нё кён-
дзыстём. Цалдёр куы анызтой, уёд, дам, сё ферох,
ёмё "къупп" дёр райдыдтой, загъта, уырдыглёууёг
сын чи уыди, иу ахём. Кусарт дёр акодтой, хёйттё ци-
ны фынгмё куыд ёмбёлы, афтё. 
Бонтё рацыд, уёддёр тохъхъылы 'хцайы кой марадз,

ёмё исчи скёна. Дзантемыр Исламмё бацёуы. Ислам
зёрдё бавёры... Ислам-иу, раст зёгъгёйё,  ёхца баца-
гуырдта, ёмё та-иу бирётё сёхи ныхъхъус кодтой. Цы-
дёр ёнёбары капеччытыл ма фёхёст. 
Иу бон та Дзантемыр Исламимё загъд кёны. Ислам

дёр ём фёлёууыд ёмё йын афтё бакодта: 
— Тссс, Дзантемыр, тссс! Мауал сдзур, науёд, кё-

дём ёмбёлы, уырдём куы фёхабар кёнон, Сталины
мардмё Дзантемыр йё хёдзары куывд скодта, зёгъгё,
уёд дё Сыбыры къёйнаджы балёууын кёндзысты. 

— Уё, Хуыцау дын ёй ма ныббара! Фёлитой! — ёмё
федде ис.
Уымёй цалдёр боны фёстё кусёрттаджы 'хца ём-

бырд ёмё фыст ёрцыдысты.

ТЕТАТЫ Эльврик

Цардёй ист ныв

Хист ёви 
куывд?

Ахуырадон центр "Эру-
дит"-ы  ахуырдзаутё сё
ахуыргёнджытимё лём-
бынёг ёрдзырдтой, фыс-
сёгён йё уацмысты  мад
ёмё ёврёгъты фёл-
гонцтё куыд аивёй ёв-
дыст ёрцыдысты, уый.
Мидисджын афёлгёст са-
рёзтой, ацы темётё уы-

рыссаг ёмё дунеон лите-
ратурёйы классиктё сё
радзырдтё ёмё романты
цы хуызы раргом кодтой,
уый. Бакастысты дзы
скъуыддзёгтё  уырыссаг
ёмё англисаг ёвзёгтыл. 
Цёголты Георгийы цард

ёмё бирёвёрсыг сфёл-
дыстады тыххёй сё

хъуыдытё  загътой: РЦИ-
Аланийы Фысджыты цёди-
сы сёрдары хёдивёг Цо-
мартаты Изётбег,  жур-
налист  Цёголты Олег,
Георгийы хёрёфырты
лёппу, зындгонд дохтыр
Далер Султанбеков,
ёмё ацы рёнхъыты ав-
тор, ёхсёнадон змёлд
"Иудзинад"-ы разамонёг
Кучиты Батрадз.
Мысён изёры зё-

лыдысты мады номыл
зындгонд ирон ёмё уы-
рыссаг композиторты
фыст аив зарджытё. Акод-
той сё ахуырадон центры

хъомылгёнинёгтё. 
Зындгонд ирон фыссёг

Цёголты Георгийы ном-
арён изёр арёзт ёрцыд
РЦИ-Аланийы Фысджыты
цёдис ёмё ахуырадон
центр "Эрудит"-ы раза-
мынд ёмё ахуыргёнджы-
ты хъёппёрисёй. Йё уаз-
джытё ёмё ахуырдзау-
тён  арфё ракодтой Цо-
мартаты Изётбег ёмё
центры директор Фидара-
ты Эммё.

ГАСАНТЫ Валери  

Сфёлдыстадон цёдисты

Ёрымысыдысты зындгонд 
фыссёджы ном 

Дзёуджыхъёуы ахуырадон центр "Эрудит"-ы уыд
зындгонд ирон фыссёг, поэт, публицист ёмё ёхсёнадон
архайёг Цёголты Георгийы номарён изёр. Архайдтой
дзы нё республикёйы сфёлдыстадон ёмё ахуырадон
интеллигенцийы минёвёрттё, РЦИ-Аланийы Фысджыты
цёдисы разамынд ёмё уёнгтё, Цёголты Георгийы
хиуёттё, библиотекёты кусджытё ёмё чиныгкёсджы-
тё. 

ФК "Алани"-йён ацы аз
йё фыццаг ныхмёлёууёг
уыди Нефтекамскы коман-
дё "Нефтехимик", уый 20-
ём туры фёстё 24 очкои-
мё турнирон таблицёйы
цыди 12-ём бынаты. 
Фембёлд цыди уазёгуа-

ты, Нефтекамскы, ёмё
"Алани"-йы рёнхъыты фёз-
мё хъазынмё рацыдысты:
№1 — Ростислав Солда-
тенко, №19 — Бутаты Ал-
лон, №3 — Плиты
Константин, №4 — Хъёц-
мёзты Сослан, №5 — Ба-
гаты Алан, №15 — Цёл-
лагты Ибрагим, №22 —
Цёраты Алан (24' — Хё-
бёлаты Алан №77), №18
— Кобесты Давид (65' —
Гуырцъыты Батрадз №7),
№6 — Заур Тарба, №99 —
Николай Гиоргобиани (65'
— Хёдарцаты Батрадз

№10), №63 — Хъараты
Давид (65' — Ислам Ма-
шуков №14).
Хъазты цыдыл тынг фё-

зынд, 20-ём минутыл "Ала-
ни"-йы хъахъхъёнджытёй
иу, Хъёцмёзты Сослан цы
рёдыд ёруагъта, уый тых-
хёй хъазён фёзёй ёрвыст
кёй ‘рцыд, уый. 
Кёд ёмё хъазты рай-

дайёны алайнёгтё размё
уёндонёй цыдысты, уёд
сын, иу хъазёг къаддёр
уёвгёйё, ахём фадат нал
уыд. Ноджы ма фыццаг тай-
мы кёроны 45-ём минутыл
фысымтё цы ныббырст са-
рёзтой, уый уромгёйё,
Плиты Константинёй пурти
басхъиудта нё дуаргёс
Ростислав Солдатенкойы
фёрсты "Алани"-йы дуары,
ёмё фысымтё размё ра-
цыдысты 1:0-ёй.

Дыккаг таймы райдайён
дёр "Нефтехимик" рауад
амондджындёр, ёмё ма
йё хъазджытё Павел Ко-
тов (50' минутыл) ёмё Да-
нила Емельянов (55' мину-
тыл) дыууё пуртийы
бакъуырдтой уазджыты дуа-
ры. 
ФК "Алани"-йы сёйраг

тренер Евгений Калешин
65' минутыл, хъазты цыд
фёхуыздёр кёныны зон-
дёй, баивта ёртё хъазё-
джы, ёмё уыдон, бёргё,
зёрдиагёй архайдтой, фё-
лё хыгъд кёронмё баззад
"Нефтехимик"-ы пайдайён
3:0-ёй.
Кёй зёгъын ёй хъёуы,

ахём фёхёрд уёвын хар-
дзау куыд нё хъуамё кёса
нё командёйы иузёрдион
фарсхёцджытём. Уыдон сё
зёрдё дарынц, нё коман-
дёйы разамонджытё раст
хатдзёгтё кёй скёндзысты
сё ацы рёдыдтытёй ёмё

дарддёр сё архайд хуыз-
джындёр кёй кёндзён,
ууыл. 

21-ём туры командёты
фембёлдтытё ахицён сты
ахём хыгъдтимё: "Арсе-
нал" — "Черноморец" — 2:0,
"Акрон" — "Родина" — 0:2,
"Волгарь" — "СКА-Хаба-
ровск" — 1:1, "Кубань" —
“Шинник” — 0:2, "Ленингра-
даг" — "КамАЗ" — 0:0, "Со-
кол" — "Динамо" (Махачка-
ла) — 1:0, "Енисей" — "Тор-
педо" (Мёскуы) — 1:0.

"Алани" йё иннё радон
хъазт 10 мартъийы акён-
дзён Грознайы. Йё ныхмё-
лёууёг уыдзён Саратовы
командё "Сокол". Нё зёр-
дё дардзыстём, алайнёг-
тё ахём рёдыдтытё кёй
нал ёруадздзысты, ёмё
сё хъазтёй Ирыстоны фут-
болуарзджыты зёрдётё
кёй барухс кёндзысты,
ууыл.

Футбол

Рёдыдтытё хъёуы раст кёнын
Командётё Хъ Р Ё Х П О

1. Арсенал 21 10 8 3 28-15 38

2. Динамо 21 11 4 6 21-11 37

3. Химки 21 10 6 4 30-20 36

4. Тюмень 21 10 5 5 28-17 35

5. Акрон 21 10 5 6 27-17 35

6. Алани 21 8 8 5 24-25 32

7. Родина 21 8 7 6 32-20 31

8. Енисей 21 8 3 10 31-29 27

9. Торпедо М 21 7 6 8 19-21 27

10. Шинник 21 7 6 8 27-33 27

11. Нефтехимик 21 7 6 8 18-20 27

12. КамАЗ 21 6 8 7 19-20 26

13. СКА-Хабаровск 21 6 7 8 20-23 25

14. Енисей 21 6 6 9 16-22 24

15. Сокол 21 6 5 10 19-35 23

16. Кубань 21 5 5 11 17-28 20

17. Волгарь 21 4 8 9 18-27 20

18. Черноморец 21 3 9 9 17-28 18

Ёцёгдёр, рувасы гёды митён кёрон дёр нёй.
Куыд дё афёливдзён, уый зонгё дёр нё бакёндзы-
нё. Иу рёстёджы цуаны ацыдтён ёмё бафтыдтён
рувасы фёдыл. Куы мё бафиппайдта, уёд хъёд-хъёд
ссыд, ногуард миты мё фёдмё ёрбахызт ёмё мё
фёдыл цёуын райдыдта.
Уёд ёз рувасы хиндзинад нё базыдтон. Фёлё, дык-

каг бон куы ацыдтён хъёдмё, мё фёдтём куы
'ркастён, ёмё дзы рувасы фёдтё дёр куы федтон,
уёд дисёй куыд нё амардтён. Цы ‘нахуыр миниуджы-
тё йём ис, уымёй уёлдай смудынмё, хъусёй дёр у
рёвдз.
Рувас фылдёр мыстытё хёры. Арф миты бын куы

вёййынц, уёддёр сё уайтагъд базоны ёмё сё ёр-
цахсы. Зымёгон хъёды холлаг кадавар кёй вёййы,
уый тыххёй ёрцёры быдырмё ‘ввахс ёмё мыстытё
фёахсы хосы, хъёмпы цъынаты.
Куыд зонём, афтёмёй рувас у тугдзых цёрёгой.

Хъёды цуан фёкёны тёрхъустыл, бахёры сын се
'нёбон лёппынты кёнё, стыр сырдтёй чи амёлы,
уый. Цёрён бынатён ёдзухдёр бацагуры, зёхх фёл-
мёндёр кём вёййы, ахём ран, ёмё дзы арф хуынкъ
скёны. Фылдёр хатт йё ахстон вёййы цёугёдётты
фёхстыл. Рувас уым ныззайы 3-7 лёппыны, фёдары
сын ёхсыр, фёстёдёр та сын хёринагён фёхёссы
мыстытё.
Рувасы тыххёй ма мё зёгъын фёнды уый, ёмё,

цасфёнды куы фёцёра хёдзарон уавёрты, уёддёр
ёрмахуыр нё кёны. Йё царм у хорз, ёмё дзы
хуыйынц хъарм зымёгон уёлёдарёс.

“Рёстдзинад”-ы архивёй

Сырдтё

Рувас
Ацы цёрёгой у тынг рагон.

Афтё уымён зёгъын, ёмё йё
ныв кёмдёрты баззад къёд-
зёхты фёхстыл. Незаманты
цёрёг адём ёй алы ран
дёр ныв кодтой стыр къё-
дзилимё. Уёдё, хинёй-
дзаг кёй у, уый тыххёй
та бакёсён ис алы рёстёджыты фыст литературон
уацмысты дёр.

Дзёуджыхъёуы футболон командё "Алани" 3 мар-
тъийы акодта Уёрёсейы Фыццаг къорды футболон чем-
пионаты 21-ём туры хъазт. 

Дзёуджыхъёумё Уёрё-
сейы 35 регионёй цы 450
ёрыгон (16 азы онг) богалы
ссыдысты, уыдон ерыс код-
той 12 уёзы.
Ерыстё гом кёныны

мадзалы спортсментё ёмё
ёппёт уазджытён зёрдиаг
арфётё ракодтой: Уёрё-
сейы Паддзахадон Думёйы
социалон фарстаты комите-
ты сёрдар Ярослав Нилов,
РЦИ-Аланийы физикон куль-
турё ёмё спорты министр
Гёззаты Юрий, Уёрёсейы
хъёбысхёсты федерацийы
вице-президент, Олимпиаг
хъёзтыты дыууё хатты уё-
лахиздзау Фадзайты Ар-
сен, Уёрёсейы уёгъдибар
хъёбысхёсты иугонд ко-
мандёйы сёйраг тренер,
Олимпиаг хъёзтыты уёла-
хиздзау Гуёцёлты Хадзы-
мурат.
Ерыстё гом кёныны

мадзал сё аивадёй
бахъёлдзёг кодтой каф-
джыты ансамбл "Асса"-йы
артисттё. 
Фыццаг бон Спортивон

галуаны цы ‘ртё гауызы тыд
уыди, уыдоныл сё
арёхстдзинад ёмё уёла-
хизмё тырнынад ёвдыстой
— 35,38,41,44,48 ёмё 52
килограммы уёзы лёппутё. 
Ёрыгон богёлтты архайд

уыд цырд. Кёд ёнёрёди-
гё нё уыдысты, уёддёр
сё уёлахизмё тырнына-
дёй спортуарзджытён лё-
вар кодтой ёхсызгондзи-
над. Кёстёр фёсивёды
архайд йё зёрдёмё фё-
цыд, ацы кары Уёрёсейы
иугонд командёйы хистёр
тренер, спорты сгуыхт
мастер Денис Царгушён:
"Ам, Дзёуджыхъёуы, мах
уынём нё бёстёйы ацы
кары хуыздёр богёлтты.
Ацы ерыстё сын сты ёвза-
рёнтё Европёйы фыццаг
бынат бацахсыныл ерыстём
балцёгтё райсынён. Уыцы
ерыстё цёудзысты Гре-
цийы 17-20 майы. Ацы кары
фарон Европёйы ерысты
нё лёппутё дёс уёзёй
фыццаг бынёттё рамбылд-
той фарасты. Нё лёппуты

фёнды ацы аз дёс уёзы
дёр фыццёгтё суёвын.
Уымё гёсгё уёхёдёг уы-
нут, алы уёзы дёр цы дёр-

зёг тохтё цёуы, уый. Не
‘рыгон богёлттё тырнынц
уёлахизмё се 'ппёт тых-
тёй дёр. Бузныг зёгъём
Дзёуджыхъёуён, хорз уа-
вёртё нын кёй ис
ерыстён, уый тыххёй. 

Раст зёгъгёйё, Ирыстон
хуыздёр Спортивон галуаны
аккаг у, ёмё уын нё зёр-
дё зёгъы, рёхджы уём

ахём нырыккон, ёппётёй
ёххёст спортивон комплекс
куыд фёзына".
Фыццаг ёхсёз уёзы

ирыстойнаг богёлттёй ёп-
пёты ёнтыстджындёр ра-
зындысты Туаты Феликс

(тренер Санаты Георги)
ёмё Гергиты Тимур (тре-
нер Дриаты Сослан). Фе-
ликс, 35 кг онг хёцгёйё,

фёуёлахиз фондз ныхмё-
лёууёгыл ёмё бацахста 1-
аг бынат. Не ‘взонг лёппу
курдиатджын кёй у, уый
бёрёг дардта йё алы фем-
бёлды дёр. Йё ныхмёлё-
уджытыл се 'ппётыл дёр

фёуёлахиз ёнёкъуылым-
пыйё. Суанг ма кёронбёт-
тён тохы дёр йё ныхмё-
лёууёджы Магомед Би-
тербиевыл (Цёцёны Рес-
публикё) фёуёлахиз 10:0
хыгъдёй. 
Хорз архайдта Гергиты

Тимур дёр. Уый рамбылдта
цыппар ныхмёлёууёгёй,
фёлё ёрдёгкёронбёттё-
ны фёкъуылымпы, ёмё ма
уый фёстё йё фадат уыд
3-аг бынатыл атох кёнын.
Тимур уыцы фембёлды фё-
уёлахиз Абду-Рахим Ну-
рулаевыл (Дагестан) 4:1
хыгъдёй ёмё 44 кг онг уё-
зы рацыд 3-аг бынатмё. 
Фыццаг ёхсёз уёзы уё-

лахиздзаутё систы: 35 кг —
Туаты Феликс (РЦИ-Алани),
38 кг — Тембулат Бакаев
(КБР), 41 кг — Мустафа
Берсанукаев (Цёцёны
Республикё), 44 кг — Сер-
гей Кармрян (Краснодары
край), 48 кг — Магомед Га-
мидов (Мёскуы), 52 кг —
Ахмед Гаджиев (Дагестан). 
Иннё ёхсёз уёзы:

57,62,68,75,85 ёмё 100 кг
онг уёлахиздзаутё сбёрёг
сты знон, изёрёй. 

БАСКАТЫ Уырызмёг 

Хъёбысхёст

Уёрёсейы ёвзонг богёлттё — Ирыстоны
Ёртё боны дёргъы Дзёуджыхъёуы Хъуылаты Ба-

дзийы номыл Спортивон галуаны уёгъдибар хъёбыс-
хёстёй цыдысты Уёрёсейы фыццаг бынат бацахсыныл
ерыстё ёрыгётты 'хсён.

Арфё
Джызёлы Дадианаты 
уынджы цёрджытё — 
Дадианаты Зоя, Зарё, 
Къубалты Верё ёмё 

Хъыргъаты Алычкёйён,
стёй Кировы уынджы цёрёг
Дадианаты  сылгоймёгтён 
Зынаргъ газет "Рёстдзинад"-ы кусджытё! Фёнды мё 8

мартъийы Сылгоймёгты рёсугъд бёрёгбонмё зёрдиаг
арфётё ракёнын Джызёлы Дадианаты уынджы сылгой-
мёгтён: сё хистёртё — Дадианаты Зоя, Зарё, Къубалты
Верё ёмё Хъыргъаты Алычкёйён, стёй Кировы уынджы
цёрёг Дадианаты сылгоймёгтён!  
Ёнёниз ёмё мын ёнёмастёй бирё азты фёцёрут,

арфёгонд ут Стыр Хуыцау ёмё йе сконд зёдтёй! Уё
кёстёртёй амондагур чи у, уыдон дзёбёхёй ссарёнт сё
амёндтё! Мё зёрдё уын зёгъы ёнёниздзинад, зёххон
хёрзтё ёмё бинонты рёсугъддзинад! Уё райдзаст
хёдзёрттём хурзёрины хъарм тынтё ёдзухдёр кёсёнт
ёмё уын фарнхёссёг уёнт!
Сёумёрайсом хурзёрины бардуаг йё хъарм тынтёй

ныррухс кёны дун-дуне, адёймагмё цёрын ёрцёуы, йё
фёлмён тынтёй бавналы алкёй уёхскмё дёр, ёмё уё
рёвдауёд кёддёриддёр! 

Уё уёздан мыггаджы ма цы бирё сылгоймёгтё ис, уы-
донимё бирё азты   кёрёдзи уарзон ёмё цар-
дёфсёст ут! Мады-Майрёмы фёдзёхст ут!
Фёнды ма, раарфё кёнын, цы

рынчындоны кусын, уыцы сылгой-
маг-кусджытён дёр, сё
хистёр медицинон хо Чочиты
Галёйён (сё разамонёг
Хъодзаты Эрик). Уё бёрёг-
бёттё уыл хъёлдзёг
ёмё арфёйагёй цё-
уёнт!

Ацы арфётё уын
кёны Эммё

